
APSTRAKT
CILJ:

Komparacija pacijenata sa lumbalnim bolnim sindromom koji su uključeni u program fizikalne i kineziterapije, te deskripcija samog sindroma i efekata mogućih načina njegovog tretiranja. Statističkom analizom dobijenih podataka želimo utvrditi efikasnost individualne fizikalne terapije kod pacijenata sa lumbalnim bolnim sindromom.
Lumbalni bolni sindrom je jedan od najučestalijih zdravstvenih problema današnjice.Procjenjuje se da 80 % populacije tokom života, bar jednom osjeti bol u području donjeg, lumbalnog dijela kičme, koji recidivira kod najmanje 50% ovih pacijenata.
MATERIJALI I METODE  RADA: 
U istraživanje su uključeni svi pacijenti koji su se javili u Javnu ustanovu Dom zdravlja Kantona Sarajevo u CBR centar „Saraj Polje” , sa dijagnozom lumbalnog bolnog sindroma u vremenskom periodu od 01.01.2014. godine do 15.08.2014. godine.¸Posmatrano je ukupno 80 ispitanika od kojih je 40 liječeno isključivo fizikalnom, a drugih 40 kombinacijom fizikalne i kinezi terapije. Za istraživanje su korišteni instrumenti:Pokretljivosti Lumbalnog dijela kičme (mjerena centimetrom),
Oswestry Disability Index  
REZULTATI: 
Rezultati su pokazali prednosti i nedostatke različite vrste terapije, te uticaj ostalih faktora koji su promatrani.Poboljšanje pokretljivosti u LS dijelu kičmenog stuba nakon fizikalne terapije je statistički nesignifikantno. Došlo je do statistički značajnog poboljšanja pokretljivosti kod ispitanika koji su išli na kombinaciju fizikalne i kinezi terapije. Ispitanici koji su imali program  fizikalne terapije i kinezi terapije imaju statistički značajno veću pokretljivost, u odnosu na ispitanike koji su imali samo program fizikalne terapije. 
ZAKLJUČAK:
Rezultati dobiveni ovim istraživanjem pokazuju da primjena fizikalne terapije nije dovela do signifikantnih promjena u pokretljivosti ispitanika, dok je kombinacija fizikalne i kineziterapije dovela do poboljšanja kada je u pitanju pokretljivost ispitanika. Međutim obje terapije, naročito kombinovana  su se pokazale uspješnim u smanjenju bola. Analizom spolne strukture ispitanika zaključujemo da se lumbalni bolni sindrom češće javlja kod muškaraca nego kod žena. Dobna struktura ispitanika pokazuje da se lumbalni bolni sindrom najčešće javlja u dobi od 41 do 50 godine života. Radni status ispitanika pokazuje da se lumbalni bolni sindrom najčešće javlja kod zaposlenih osoba. Analiza profesionalne strukture pokazuje da su najveći broj ispitanika činili administrativni radnici
